
(It-tip ta' proċedura jiddependi mill-bażi legali proposta mill-abbozz ta' att.)

Emendi għal abbozz ta' att

Emendi tal-Parlament f'żewġ kolonni

It-tħassir huwa indikat permezz tat-tipa korsiva u grassa fil-kolonna tax-
xellug. Is-sostituzzjoni hija indikata permezz tat-tipa korsiva u grassa fiż-
żewġ kolonni. It-test ġdid huwa indikat permezz tat-tipa korsiva u grassa fil-
kolonna tal-lemin.

L-ewwel u t-tieni linji tal-intestatura ta' kull emenda jidentifikaw il-parti tat-
test ikkonċernata fl-abbozz ta' att inkwistjoni. Meta emenda tirrigwarda att 
eżistenti, li l-abbozz ta' att ikollu l-ħsieb li jemenda, l-intestatura jkun fiha 
wkoll it-tielet u r-raba' linji li jidentifikaw rispettivament l-att eżistenti u d-
dispożizzjoni kkonċernata f'dak l-att. 

Emendi tal-Parlament li jieħdu l-forma ta' test konsolidat

Il-partijiet tat-testi l-ġodda huma indikati permezz tat-tipa korsiva u grassa. 
Il-partijiet tat-test imħassra huma indikati permezz tas-simbolu ▌ jew huma 
ingassati.  Is-sostituzzjoni hija indikata billi t-test il-ġdid jiġi indikat permezz 
tat-tipa korsiva u grassa u billi jitħassar jew jiġi ingassat it-test sostitwit. 
Bħala eċċezzjoni, it-tibdil ta' natura strettament teknika magħmul mis-
servizzi fil-preparazzjoni tat-test finali mhuwiex indikat.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal Regolament tal-Kunsill li jemenda r-Regolament (KE) Nru 
219/2007 dwar l-istabbiliment ta' Impriża Konġunta għall-iżvilupp tas-sistema Ewropea 
ta' ġenerazzjoni ġdida għall-ġestjoni tat-traffiku tal-ajru (SESAR) fir-rigward tal-
estensjoni tal-Impriża Konġunta sal-2024
(COM(2013)0503 – C7-0254/2013 – 2013/0237(NLE))

(Konsultazzjoni)

Il-Parlament Ewropew,

– wara li kkunsidra l-proposta għal deċiżjoni tal-Kunsill (COM(2013)0503),

– wara li kkunsidra l-Artikoli 187 u 188 tat-Trattat dwar il-Funzjonament tal-Unjoni 
Ewropea, skont liema artikoli ġie kkonsultat mill-Kunsill (C7–0254/2013),

– wara li kkunsidra l-Artikolu 55 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Industrija, ir-Riċerka u l-Enerġija u l-
opinjoni tal-Kumitat għat-Trasport u t-Turiżmu (A6–0062/2014),

1. Japprova l-proposta tal-Kummissjoni kif emendata;

2. Jistieden lill-Kummissjoni biex timmodifika l-proposta tagħha konsegwentement, skont 
l-Artikolu 293(2) tat-Trattat dwar il-Funzjonament tal-Unjoni Ewropea;

3. Jistieden lill-Kunsill biex jinfurmah jekk ikollu l-ħsieb li jitbiegħed mit-test approvat 
mill-Parlament;

4. Jitlob lill-Kunsill biex jerġa’ jikkonsultah jekk ikollu l-ħsieb li jemenda l-proposta tal-
Kummissjoni b’mod sostanzjali;

5. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u lill-Kummissjoni.

Emenda 1

Proposta għal Regolament
Premessa -1 (ġdida)

Test propost mill-Kummissjoni Emenda

(-1) Ir-Regolament (UE) Nru 1291/2013 
tal-Parlament Ewropew u tal-Kunsill1a 
(Orizzont 2020) ifittex li jkollu impatt 

ikbar fuq ir-riċerka u l-innovazzjoni billi 
jgħaqqad il-finanzjament taħt 
Orizzont 2020 u l-fondi tas-settur privat fi 
sħubiji pubbliċi-privati f’oqsma ewlenin 
fejn ir-riċerka u l-innovazzjoni jistgħu 
jikkontribwixxu għall-miri ta’ 
kompetittività usa’ tal-Unjoni, jingranaw 
investiment privat u jgħinu biex jittrattaw 
l-isfidi soċjetali. Dawn is-sħubiji 
għandhom ikunu bbażati fuq impenn fit-
tul, inkluża kontribuzzjoni bilanċjata mill-
imsieħba kollha, ikunu responsabbli 
għall-kisba tal-miri tagħhom u jkunu 
allinjati mal-għanijiet strateġiċi tal-
Unjoni dwar ir-riċerka, l-iżvilupp u l-
innovazzjoni. Il-governanza u l-
funzjonament ta’ dawk is-sħubiji 
għandhom ikunu miftuħa, trasparenti, 
effettivi u effiċjenti u għandhom jagħtu lil 
medda wiesgħa ta’ partijiet interessati li 
huma attivi fl-oqsma speċifiċi ta’ dawk is-
sħubiji l-opportunità li jipparteċipaw. 
Huwa possibbli li l-involviment tal-Unjoni 
f’dawn is-sħubijiet jieħu l-forma ta’ 
kontribuzzjonijiet finanzjarji għal impriżi 
konġunti stabbiliti abbażi tal-Artikolu 187 
tat-Trattat skont id-Deċiżjoni 
Nru 1982/2006/KE.
___________________
1a Ir-Regolament (UE) Nru 1291/2013 tal-
Parlament Ewropew u tal-Kunsill tal-
11 ta' Diċembru 2013 li jistabbilixxi l-
Orizzont 2020 - il-Programm Qafas għar-
Riċerka u l-Innovazzjoni (2014-2020) u li 
jħassar id-Deċiżjoni Nru 1982/2006/KE 
(ĠU L 347, 20.12.2013, p. 104).

Ġustifikazzjoni

Din iż-żieda tisħaq fuq il-prinċipji importanti li kien hemm qbil dwarhom matul in-negozjati 
ta' Orizzont 2020 rigward il-PPPs u x'għandhom jipprovdu. F'konformità mal-Premessa 40 
tal-programm qafas.

Emenda 2

Proposta għal Regolament

Premessa -1a (ġdida)

Test propost mill-Kummissjoni Emenda

(-1a) Bi qbil mal-Orizzont 2020 u d-
Deċiżjoni 2013/743/EU tal-Kunsill1a (il-
"Programm Speċifiku Orizzont 2020") 
jista' jingħata appoġġ lil impriżi konġunti 
stabbiliti fl-Orizzont 2020. Tali appoġġ 
huwa suġġett għall-kundizzjonijiet 
speċifikati fl-Orizzont 2020 u l-Programm 
Speċifiku Orizzont 2020, b'mod 
partikolari dawk fl-Artikolu 25 ta' 
Orizzont 2020, kif ukoll għal rispett sħiħ 
tal-prinċipji ġenerali stipulati fl-
Orizzont 2020, u b'mod partikolari l-
prinċipji tal-aċċess miftuħ u l-ugwaljanza 
bejn is-sessi.
___________________
1aDeċiżjoni tal-Kunsill Nru 2013/7438/EU 
tat-3 ta' Diċembru 2013 li tistabbilixxi l-
Programm Speċifiku li Jimplimenta l-
Orizzont 2020 - il-Programm Qafas għar-
Riċerka u l-Innovazzjoni (2014-2020) u li 
jħassar id-Deċiżjonijiet 2006/971/KE, 
2006/972/KE, 2006/973/KE, 2006/974/KE 
u 2006/975/KE (ĠU L 347, 20.12.2013, p. 
965).

Ġustifikazzjoni

Għandha tiġi inkluża referenza għall-Programm ta' Qafas u l-Programm Speċifiku, li hija 
importanti biex turi l-konformità mal-Artikolu 25 tal-Programm ta' Qafas u l-prinċipji 
ddikjarati fih.

Emenda 3

Proposta għal Regolament
Premessa 1

Test propost mill-Kummissjoni Emenda

(1) Il-proġett għar-Riċerka u l-Iżvilupp 
dwar il-Ġestjoni tat-Traffiku bl-Ajru tal-
Ajru Uniku Ewropew (il-'proġett SESAR') 
għandu l-għan li jimmodernizza l-ġestjoni 

(1) Il-proġett għar-Riċerka u l-Iżvilupp 
dwar il-Ġestjoni tat-Traffiku bl-Ajru tal-
Ajru Uniku Ewropew (il-'proġett SESAR') 
għandu l-għan li jimmodernizza l-ġestjoni 

tat-traffiku tal-ajru (ATM - air traffic 
management) fl-Ewropa u jirrappreżenta l-
pilastru teknoloġiku tal-Ajru Uniku 
Ewropew. Il-proġett għandu l-għan li, sal-
20, jipprovdi lill-Unjoni b’infrastruttura 
għall-kontroll tat-traffiku tal-ajru ta’ 
prestazzjoni għolja li se tippermetti l-
iżvilupp sigur u li ma jagħmilx ħsara lill-
ambjent tat-trasport bl-ajru.

tat-traffiku tal-ajru (ATM - air traffic 
management) fl-Ewropa u jirrappreżenta l-
pilastru teknoloġiku tal-Ajru Uniku 
Ewropew. Il-proġett għandu l-għan li, sal-
2030, jipprovdi lill-Unjoni b’infrastruttura 
għall-kontroll tat-traffiku tal-ajru ta’ 
prestazzjoni għolja li se tippermetti l-
iżvilupp ta' trasport bl-ajru sigur, li ma 
jagħmilx ħsara lill-ambjent u li jkun 
effiċjenti fl-użu tal-enerġija. Ifittex ukoll 
li jintegra l-immaniġġjar tal-veloċità tal-
inġenji tal-ajru, għal raġunijiet ta' 
effiċjenza fl-użu tal-enerġija, sabiex 
jitnaqqas l-impatt tat-tibdil fil-klima tal-
avjazzjoni.

Emenda 4

Proposta għal regolament
Premessa 3

Test propost mill-Kummissjoni Emenda

(3) L-ewwel fażi tal-proċess ta' definizzjoni 
kienet operattiva bejn l-2004 u 2008 u tat l-
ewwel edizzjoni tal-Pjan Regolatorju 
Ewropew għall-ATM (il-"Pjan Regolatorju 
tal-ATM"). Il-Pjan Regolatorju tal-ATM 
jidentifika tliet stadji fil-proċess tal-
iżvilupp tas-SESAR: Operazzjonijiet 
Ibbażati fuq iż-Żmien (Stadju 1), 
Operazzjonijiet Ibbażati fuq il-Perkors 
(Stadju 2) u Operazzjonijiet Ibbażati fuq il-
Prestazzjoni (Stadju 3).

(3) L-ewwel fażi tal-proċess ta' definizzjoni 
kienet operattiva bejn l-2004 u 2008 u tat l-
ewwel edizzjoni tal-Pjan Regolatorju 
Ewropew għall-Ġestjoni tat-Traffiku tal-
Ajru (il-"Pjan Regolatorju tal-ATM"). Il-
Pjan Regolatorju tal-ATM jidentifika tliet 
stadji fil-proċess tal-iżvilupp tas-SESAR: 
Operazzjonijiet Ibbażati fuq iż-Żmien 
(Stadju 1), Operazzjonijiet Ibbażati fuq il-
Perkors (Stadju 2) u Operazzjonijiet 
Ibbażati fuq il-Prestazzjoni (Stadju 3).

Ġustifikazzjoni

Sempliċi preċiżjoni editorjali

Emenda 5

Proposta għal Regolament
Premessa 7

Test propost mill-Kummissjoni Emenda

(7) L-Impriża Konġunta tissodisfa l-kriterji 
għal sħubijiet pubbliċi-privati stabbiliti 
skont id-Deċiżjoni (UE) Nru .../2013 tal-
Kunsill ta’ ... 2013 li tistabbilixxi l-
Programm Speċifiku li jimplimenta 
Orizzont 2020 (2014-2020)16 (il-
'Programm Speċifiku Orizzont 2020').

(7) Skont ir-Regolament (UE) 
Nru 1290/2013 tal-Parlament Ewropew u 
tal-Kunsill16a, l-implimentazzjoni ta' 
Orizzont 2020 permezz tal-Impriżi 
Konġunti għandha sseħħ biss jekk forom 
oħrajn ta' sħubiji ma jissodisfawx l-
objettivi jew ma jiġġenerawx l-ingranaġġ 
neċessarju. Din l-Impriża Konġunta 
tissodisfa l-kundizzjonijiet u l-kriterji għal 
sħubiji pubbliċi-privati kif stabbilit b'mod 
partikolari fl-Artikolu 25 ta' 
Orizzont 2020.

__________________ __________________
16 ĠU … [H2020 SP]

16a Regolament (UE) Nru 1290/2013 tal-
Parlament Ewropew u tal-Kunsill tal-
11 ta' Diċembru 2013 li jistabbilixxi r-
regoli għall-parteċipazzjoni u d-
disseminazzjoni f'"Orizzont 2020 - il-
Programm Qafas għar-Riċerka u l-
Innovazzjoni (2014-2020)" u jħassar ir-
Regolament (KE) Nru 1906/2006 (ĠU L 
347, 20.12.2013, 81).

Emenda 6

Proposta għal regolament
Premessa 8a (ġdida)

Test propost mill-Kummissjoni Emenda

(8a) Sabiex tiżdied it-trasparenza u l-
allokazzjoni tar-riżorsi u jitjieb il-mod kif 
inhuma ġestiti, il-Kummissjoni għandha 
tippreżenta programm ta’ ħidma 
pluriennali għall-Impriża Konġunta lill-
Parlament Ewropew u lill-Kunsill fil-bidu 
tal-Qafas Finanzjarju Pluriennali 2014-
2020. Dan il-programm ta’ ħidma 
pluriennali rivedut għandu jkun fih 
informazzjoni dettaljata dwar l-attivitajiet 
ippjanati kollha, kif ukoll l-iskeda u l-

ispejjeż tal-Impriża Konġunta sal-2020 u 
lil hinn.

Emenda 7

Proposta għal Regolament
Premessa 10

Test propost mill-Kummissjoni Emenda

(10) Is-sħubija tal-membri tal-Impriża 
Konġunta li ma jikkontribwixxux għall-
attivitajiet iffinanzjati taħt il-qafas 
finanzjarju tal-Unjoni għall-2014-2020 
għandha tintemm sal-
31 ta’ Diċembru 2016.

(10) Is-sħubija tal-membri tal-Impriża 
Konġunta li ma jikkontribwixxux għall-
attivitajiet iffinanzjati taħt il-Qafas 
Finanzjarju Pluriennali 2014-2020 għandha 
tintemm sal-31 ta’ Diċembru 2016. 
Għandha tiġi organizzata sejħa miftuħa 
għal membri ġodda fir-rigward tal-
attivitajiet li jridu jiġu ffinanzjati taħt il-
Qafas Finanzjarju Pluriennali 2014-2020.

Emenda 8

Proposta għal Regolament
Premessa 10a (ġdida)

Test propost mill-Kummissjoni Emenda

(10a) L-Impriża Konġunta għandha 
tkompli tkun miftuħa għal, u għandha 
tinkoraġġixxi l-iktar parteċipazzjoni 
wiesgħa possibbli u r-rappreżentanza ta' 
partijiet interessati mill-Istati Membri 
kollha, inklużi intrapriżi żgħar u medji 
(SMEs), permezz tal-adeżjoni ta' membri 
ġodda jew forom oħra ta' parteċipazzjoni. 
Barra minn hekk, il-parteċipazzjoni 
għandha tiżgura bilanċ xieraq bejn utenti 
tal-ispazju tal-ajru, il-fornituri ta’ servizz 
ta’ navigazzjoni tal-ajru, l-ajruporti, il-
militar, il-persunal professjonali u l-
manifatturi, kif ukoll toffri opportunitajiet 
lill-SMEs, l-akkademja u l-
organizzazzjonijiet tar-riċerka.

Emenda 9

Proposta għal Regolament
Premessa 12a (ġdida)

Test propost mill-Kummissjoni Emenda

(12a) L-Orizzont 2020 jipprevedi li l-
promozzjoni effettiva tal-ugwaljanza bejn 
is-sessi u d-dimensjoni tas-sessi jridu jiġu 
żgurati fir-rigward tal-kontenut tar-
riċerka u l-innovazzjoni. Attenzjoni 
partikolari għandha tingħata lill-iżgurar 
tal-bilanċ bejn is-sessi, soġġett għas-
sitwazzjoni fil-qasam, fil-panels ta' 
evalwazzjoni u fil-korpi bħalma huma l-
gruppi konsultattivi u l-gruppi esperti. Id-
dimensjoni tas-sessi għandha tkun 
integrata b'mod adegwat fil-kontenut tar-
riċerka u l-innovazzjoni fi strateġiji, 
programmi u proġetti u segwiti fl-istadji 
kollha taċ-ċiklu tar-riċerka.

Emenda 10

Proposta għal regolament
Premessa 12a (ġdida)

Test propost mill-Kummissjoni Emenda

(12a) Sabiex jintlaħaq l-għan globali ta’ 
Orizzont 2020 li għandu jikseb 
simplifikazzjoni u armonizzazzjoni akbar 
tax-xenarju tal-finanzjament għar-riċerka 
u l-innovazzjoni Ewropew, Impriżi 
Konġunti għandhom jistabbilixxu mudelli 
ta’ governanza sempliċi u jevitaw ġabriet 
ta’ regoli li huma differenti minn 
Orizzont 2020.

Emenda 11

Proposta għal regolament

Premessa 13a (ġdida)

Test propost mill-Kummissjoni Emenda

(13a) Mingħajr ħsara għall-evalwazzjoni 
interim imsemmija fl-Artikolu 7 u bi qbil 
mar-Regolament (KE) Nru 219/2007 u 
skont l-Artikolu 32 ta’ Orizzont 2020, l-
Impriża Konġunta bħala strument 
partikolari ta’ finanzjament ta’ 
Orizzont 2020, għandha tkun suġġetta 
għal valutazzjoni interim fid-dettall, li 
għandha tinkludi, fost l-oħrajn, analiżi 
tal-ftuħ, it-trasparenza u l-effikaċja 
tagħhom.

Ġustifikazzjoni

Din ir-referenza hi meħtieġa biex jitqies l-eżitu finali tan-negozjati ta’ Orizzont 2020. Dan 
jirrifletti aspett ieħor importanti li l-Parlament irnexxielu jinkludi fl-Artikolu 32 tar-
Regolament Orizzont 2020.

Emenda 12

Proposta għal regolament
Premessa 13b (ġdida)

Test propost mill-Kummissjoni Emenda

(13b) Filwaqt li jitqiesu s-sinerġiji 
maħsuba bejn Orizzont 2020 u l-Fondi 
Strutturali, kif ukoll il-programmi ta’ 
R&Ż nazzjonali u reġjonali relevanti, ir-
reġjuni tal-Unjoni għandhom ikunu 
inkoraġġiti jikkontribwixxu proattivament 
għall-attivitajiet tal-Impriża Konġunta, 
pereżempju billi jappoġġaw 
finanzjarjament infrastruttura ta’ riċerka 
relevanti, billi jippreparaw proposti, billi 
jisfruttaw ir-riżultati tar-riċerka jew l-
attivitajiet ta’ netwerking ta’ atturi 
relevanti, bl-għan li jsaħħu l-impatt 
reġjonali tal-attivitajiet SESAR u l-
potenzjal tagħhom li joħolqu l-impjiegi u 
t-tkabbir fil-livell reġjonali.

Ġustifikazzjoni

Il-Parlament Ewropew irnexxielu jimbotta għal artikolu ġdid fir-Regolament Qafas 
Orizzont 2020 li espliċitament jitlob aktar sinerġiji bejn Orizzont 2020 u l-Fondi Strutturali. 
F’dan il-kuntest, il-JTIs m’għandhomx ikunu eċċezzjoni. Ir-reġjuni għandhom ikunu 
inkoraġġiti jikkontribwixxu għall-attivitajiet tagħhom, partikolarment minħabba l-potenzjal 
kbir li għandhom biex isaħħu r-raggruppamenti reġjonali.

Emenda 13

Proposta għal regolament
Premessa 13c (ġdida)

Test propost mill-Kummissjoni Emenda

(13c) Minħabba l-importanza ta’ 
innovazzjoni kontinwa għall-
kompetittività tas-settur tat-trasport 
Ewropew u l-għadd korrispondenti għoli 
ta’ Inizjattivi Teknoloġiċi Konġunti f’dan 
il-qasam, l-approprjazzjonijiet allokati lill-
objettiv speċifiku "Trasport intelliġenti, 
ekoloġiku u integrat" taħt il-prijorità tal-
Isfidi tas-Soċjetà ta’ Orizzont 2020 
għandhom ikunu suġġetti għal 
valutazzjoni dettaljata baġitarja u żieda 
potenzjali taħt l-evalwazzjoni interim ta’ 
Orizzont 2020.

Ġustifikazzjoni

Bi tliet JTIs li se jkunu ffinanzjati mill-isfida tat-trasport - SESAR, Clean Sky 2 u aktarx 
Shift2Rail - il-baġit għal din l-isfida jidher partikolarment f’diffikultà, u dan iwassal għal 
effetti negattivi potenzjali fuq ir-riċerka kollaborattiva f’dan il-qasam. Ir-rapporteur, 
għalhekk, jirrakkomanda bil-qawwa reviżjoni baġitarja tal-isfida tat-trasport fir-reviżjoni ta’ 
nofs it-terminu.

Emenda 14

Proposta għal Regolament
Artikolu 1 – paragrafu 1 – punt 1 – punt -a
Regolament (KE) Nru 219/2007
Artikolu 1 – paragrafu 1

Test fis-seħħ Emenda

(-a) il-paragrafu 1 huwa mibdul b'dan li 
ġej:

1. Sabiex tmexxi l-attivitajiet tal-fażi ta' 
żvilupp tal-proġett sabiex tiġi 
mmodernizzata l-ġestjoni tat-traffiku ta' l-
ajru fl-Ewropa u sabiex issaħħaħ is-
sigurtà, (il-"proġett SESAR"), hija b'dan 
stabbilita Impriża Konġunta, magħrufa 
bħala "Impriża" Konġunta SESAR ("l-
Impriża Konġunta").

"1. Sabiex tikkontribwixxi għall-
implimentazzjoni tar-Regolament (UE) 
Nru 1291/2013 tal-Parlament Ewropew u 
tal-Kunsill* ("Orizzont 2020"), b'mod 
partikolari l-objettiv speċifiku "Trasport 
intelliġenti, ekoloġiku u integrat" taħt il-
prijorità ta' Orizzont 2020 "Sfidi tas-
Soċjetà" u sabiex tmexxi l-attivitajiet tal-
fażi ta' żvilupp tal-proġett sabiex tiġi 
mmodernizzata l-ġestjoni tat-traffiku tal-
ajru fl-Ewropa u sabiex issaħħaħ is-
sikurezza, l-Impriża Konġunta SESAR hija 
b'dan stabbilita ("l-Impriża Konġunta").

___________________
* Ir-Regolament (UE) Nru 1291/2013 tal-
Parlament Ewropew u tal-Kunsill1 tal-
20.12.2013 li jistabbilixxi l-Orizzont 2020 
- il-Programm Qafas għar-Riċerka u l-
Innovazzjoni (2014-2020) u li jħassar id-
Deċiżjoni Nru 1982/2006/KE (ĠU L 347, 
20.12.2013, p. 104)."

Ġustifikazzjoni

Żidiet sabiex ikun aktar espliċitu li s-SESAR trid issegwi l-objettivi tar-riċerka u l-
innovazzjoni stabbiliti fl-Orizzont 2020.

Emenda 15

Proposta għal regolament
Artikolu 1 – paragrafu 1 – punt 1 – punt a
Regolament (KE) Nru 219/2007
Artikolu 1 – paragrafu 2

Test propost mill-Kummissjoni Emenda

L-Impriża Konġunta għandha tintemm fil-
31 ta' Diċembru 2024 .

L-Impriża Konġunta għandha tintemm fil-
31 ta' Diċembru 2024. Sabiex jitqies il-
perjodu ta' żmien ta' Orizzont 2020, it-
talbiet kollha għall-proposti għandhom 

jitniedu sal-31 ta' Diċembru 2020.

Emenda 16

Proposta għal regolament
Artikolu 1 – paragrafu 1 – punt 1a (ġdid)
Regolament (KE) Nru 219/2007
Artikolu 1a (ġdid)

Test propost mill-Kummissjoni Emenda

1a. Għandu jiddaħħal l-Artikolu li ġej:
"Artikolu 1a
Kamp ta’ applikazzjoni tal-attivitajiet
1. Sabiex ikunu ssodisfati l-inkarigi 
stabbiliti fl-Artikolu 1, il-proġett SESAR 
jista’ jiffinanzja attivitajiet ta’ riċerka u 
żvilupp li jinkludu l-Livelli ta’ Tlestija tat-
Teknoloġija minn 2 sa 6.
2. Fejn il-proġett SESAR jipprevedi 
attivitajiet ta’ innovazzjoni li jkun fihom 
il-Livelli ta’ Tlestija tat-Teknoloġija minn 
7 sa 8, ir-rati ta’ finanzjament għal 
azzjonijiet indiretti għandhom jitnaqqsu 
skont l-Artikolu 28 tar-Regolament (UE) 
Nru 1290/2013 tal-Parlament Ewropew u 
tal-Kunsill*.
______________________
* Regolament (UE) Nru 1290/2013 tal-
Parlament Ewropew u tal-Kunsill tal-
11 ta' Diċembru 2013 li jistabbilixxi r-
regoli għall-parteċipazzjoni u d-
disseminazzjoni f'"Orizzont 2020 - il-
Programm Qafas għar-Riċerka u l-
Innovazzjoni (2014-2020)" u jħassar ir-
Regolament (KE) Nru 1906/2006 (ĠU L 
347, 20.12.2013, 81)."

Ġustifikazzjoni

Dan l-Artikolu għandu l-iskop li jikkjarifika l-kamp ta’ applikazzjoni tal-attivitajiet tal-
Impriża Konġunta SESAR, b’mod partikolari fir-rigward tat-TRL rilevanti koperti mill-
programm ta’ riċerka tiegħu. Ir-Regoli għall-Parteċipazzjoni jitolbu ukoll aktar 

kunsiderazzjoni tal-kunċett TRL biex jiġu ddeterminati l-livelli ta’ finanzjament, kwistjoni li 
ġiet ittrattata f’dan l-artikolu fir-rigward tar-rati ta’ finanzjament użati f’azzjonijiet indiretti.

Emenda 17

Proposta għal Regolament
Artikolu 1 – paragrafu 1 – punt 3 – punt a
Regolament (KE) Nru 219/2007
Artikolu 4 – paragrafu 2 – subparagrafu 1

Test propost mill-Kummissjoni Emenda

Il-kontribuzzjoni massima tal-Unjoni li 
tkopri l-ispejjeż taħt il-Qafas Finanzjarju 
Pluriennali għall-2014-2020 għandha tkun 
ta’ EUR 600 miljun21, inkluż il-
kontribuzzjonijiet tal-EFTA, imħallsa mill-
approprjazzjonijiet tal-baġit allokati għal 
Orizzont 2020 - il-Programm Qafas għar-
Riċerka u l-Innovazzjoni (2014-2020).

Il-kontribuzzjoni massima tal-Unjoni li 
tkopri l-ispejjeż taħt il-Qafas Finanzjarju 
Pluriennali għall-2014-2020 għandha tkun 
ta’ EUR 570 miljun21, inkluż il-
kontribuzzjonijiet mill-pajjiżi tal-
Assoċjazzjoni Ewropea tal-Kummerċ 
Ħieles (EFTA), imħallsa mill-
approprjazzjonijiet tal-baġit allokati għal 
Orizzont 2020 u b'mod partikolari mill-
objettiv speċifiku "Trasport intelliġenti, 
ekoloġiku u integrat" taħt il-prijorità ta' 
Orizzont 2020 "Sfidi tas-Soċjetà".

Il-Kummissjoni tista' topponi l-użu tal-
kontribuzzjoni tal-Unjoni għal raġunijiet 
li tqis li jkunu kontra l-prinċipji ta' 
Orizzont 2020 jew għar-Regolament 
Finanzjarju jew detrimentali għall-
interessi finanzjarji tal-Unjoni. Fil-każ li 
l-Kummissjoni topponi, il-kontribuzzjoni 
tal-Unjoni ma tistax tintuża mill-Impriża 
Konġunta għal dawn ir-raġunijiet.

__________________ __________________
21 Ammont indikattiv fi prezzijiet attwali. 
L-ammont finali se jiddependi fuq l-
ammont miftiehem għal DĠ MOVE għat-
tema “trasport intelliġenti, ekoloġiku u 
integrat” li se jiġi approvat mill-awtorità 
baġitarja fil-verżjoni finali u d-
dikjarazzjoni finanzjarja leġiżlattiva.

21 Ammont indikattiv fi prezzijiet attwali. 
L-ammont finali se jiddependi fuq l-
ammont miftiehem għad-Direttorat 
Ġenerali għall-Mobbiltà u t-Trasport 
(DĠ MOVE) għat-tema “trasport 
intelliġenti, ekoloġiku u integrat” li se jiġi 
approvat mill-awtorità baġitarja fil-verżjoni 
finali u d-dikjarazzjoni finanzjarja 
leġiżlattiva.

Emenda 18

Proposta għal regolament
Artikolu 1 – paragrafu 1 – punt 4 – punt b
Regolament (KE) Nru 219/2007
L-Artikolu 4a – paragrafu 2

Test propost mill-Kummissjoni Emenda

b) il-paragrafu 2 jitħassar. (b) il-paragrafu 2 huwa mibdul b'dan li 
ġej:
L-Impriża Konġunta għandha torganizza 
liberament il-kapaċità tagħha ta’ awditjar 
intern.

Emenda 19

Proposta għal regolament
Artikolu 1 – paragrafu 1 – punt 7
Regolament (KE) Nru 219/2007
Artikolu 7

Test propost mill-Kummissjoni Emenda

Kull tliet snin mill-bidu tal-attivitajiet tal-
Impriża Konġunta u sitt (6) xhur wara l-
istralċ tal-Impriża Konġunta, il-
Kummissjoni għandha twettaq 
evalwazzjonijiet dwar l-implimentazzjoni 
ta’ dan ir-Regolament, tar-riżultati 
miksuba mill-Impriża Konġunta u tal-
metodi operattivi tagħha, kif ukoll tas-
sitwazzjoni finanzjarja ġenerali tal-Impriża 
Konġunta. Il-Kummissjoni għandha 
tippreżenta r-riżultati ta’ dawn l-
evalwazzjonijiet lill-Parlament Ewropew u 
lill-Kunsill.

Kull tliet snin mill-bidu tal-attivitajiet tal-
Impriża Konġunta u sitt xhur wara l-istralċ 
tal-Impriża Konġunta, il-Kummissjoni 
għandha torganizza evalwazzjonijiet 
indipendenti tal-implimentazzjoni ta' dan 
ir-Regolament, ir-riżultati miksuba mill-
Impriża Konġunta, li jiffukaw b'mod 
partikolari fuq l-impatt u l-effettività ta' 
dawn ir-riżultati konkreti miksuba f'dak 
it-terminu partikolari, f'konformità mal-
Pjan Regolatorju tal-ATM. L-
evalwazzjonijiet għandhom ikopru wkoll 
il-metodi operattivi, kif ukoll is-sitwazzjoni 
finanzjarja ġenerali tal-Impriża Konġunta. 
Il-Kummissjoni għandha tippreżenta r-
riżultati ta’ dawn l-evalwazzjonijiet lill-
Parlament Ewropew u lill-Kunsill.

Ir-riżultati tal-evalwazzjoni interim 
indipendenti 2017 tal-Impriża Konġunta 
għandhom jitqiesu fl-evalwazzjoni interim 

ta' Orizzont 2020 imsemmija fl-
Artikolu 32(3) ta' Orizzont 2020.
Bi qbil mal-Artikolu 32 ta' Orizzont 2020 
u bħala parti mill-evalwazzjoni interim ta' 
Orizzont 2020, l-Impriżi Konġunti bħala 
strumenti ta' finanzjament ta' 
Orizzont 2020 għandhom ikunu suġġetti 
għal valutazzjoni dettaljata li għandha 
tinkludi, fost l-oħrajn, analiżi ta' kemm is-
sħubiji pubbliċi-privati huma miftuħa, 
trasparenti u effiċjenti skont l-
Artikolu 187 tat-Trattat dwar il-
Funzjonament tal-Unjoni Ewropea.
Sabiex ikun hemm rispons għas-
sitwazzjonijiet mhux previsti jew għal 
żviluppi u bżonnijiet ġodda, il-
Kummissjoni, wara l-evalwazzjoni interim 
ta' Orizzont 2020, skont il-proċedura 
baġitarja annwali, tista' tirrevedi l-baġit 
tal-Impriża Konġunta.

Emenda 20

Proposta għal regolament
Artikolu 1 – paragrafu 1 – punt 7a (ġdid)
Regolament (KE) Nru 219/2007
Artikolu 7a (ġdid)

Test propost mill-Kummissjoni Emenda

7a. Għandu jiżdied l-Artikolu li ġej:
"Artikolu 7a
1. Ir-Regolament (UE) Nru 1290/2013 u 
d-deċiżjonijiet tal-Kummissjoni relevanti 
għall-implimentazzjoni tiegħu għandhom 
japplikaw għall-azzjonijiet indiretti 
ffinanzjati mill-Impriża Konġunta. 
F'konformità ma' dan ir-Regolament, l-
Impriża Konġunta għandha titqies bħala 
korp li jiffinanzja u għandha tipprovdi 
appoġġ finanzjarju lill-azzjonijiet indiretti 
kif stabbilit fl-Artikolu 1 tal-Istatuti.
2. Skont il-prinċipji ta’ trasparenza u 
nondiskriminazzjoni kif stabbiliti fl-

Artikolu 60(1) u 128(1) tar-
Regolament (UE, Euratom) Nru 966/2012 
u l-Artikolu 19 tal-Istatuti tal-Impriża 
Konġunta, talbiet għal proposti 
organizzati mill-Impriża Konġunta 
għandhom jiġu ppubblikati fil-websajt tal-
Portal tal-Parteċipanti ta’ Orizzont 2020.

Ġustifikazzjoni

Din l-emenda sservi biex tikkjarifika li r-Regoli għall-Parteċipazzjoni ta’ Orizzont 2020 u l-
atti ta’ implimentazzjoni għandhom japplikaw. Tul it-trilogu ta’ Orizzont 2020 ġie maqbul li 
tiġi promossa koerenza akbar tal-possibilitajiet ta’ sejħa kollha ffinanzjati taħt Orizzont 2020. 
Sabiex isir dan, il-Kummissjoni wiegħdet li tippromwovi l-pubblikazzjoni ta’ CfPs u CfEIs 
organizzati mill-JTIs fil-Portal tal-Parteċipanti ta’ Orizzont 2020. Kollha qablu li jsegwu dan 
l-approċċ. Din l-emenda għandha l-għan li tbiddel awtobbligu f’rekwiżit legali, li jiżgura 
informazzjoni sempliċi u aċċessibbli għall-applikanti.

Emenda 21

Proposta għal Regolament
Artikolu 3

Test propost mill-Kummissjoni Emenda

Is-sħubija fl-Impriża Konġunta għandha 
tintemm sal-31 ta’ Diċembru 2016 fir-
rigward tal-Membri tal-Impriża Konġunta 
li, mill-1 ta’ Jannar 2014, ma 
jikkontribwixxux f'ħidma jew fi flus għall-
ispejjeż tal-programm ta’ ħidma tal-
Impriża Konġunta relatati mal-qafas 
finanzjarju tal-Unjoni għall-2014-2020.

Is-sħubija fl-Impriża Konġunta għandha 
tintemm sal-31 ta’ Diċembru 2016 fir-
rigward tal-Membri tal-Impriża Konġunta 
li, mill-1 ta’ Jannar 2014, ma 
jikkontribwixxux in natura jew fi flus 
għall-ispejjeż tal-programm ta’ ħidma tal-
Impriża Konġunta relatati mal-Qafas 
Finanzjarju Pluriennali għall-2014-2020. 
Għandha tiġi organizzata sejħa miftuħa 
għall-attivitajiet li jridu jitwettqu taħt il-
Qafas Finanzjarju Pluriennali 2014-2020.

Emenda 22

Proposta għal regolament
Artikolu 5 – paragrafu 1

Test propost mill-Kummissjoni Emenda

Dan ir-Regolament għandu jidħol fis-seħħ Dan ir-Regolament għandu jidħol fis-seħħ 

fl-għoxrin jum wara dak tal-pubblikazzjoni 
tiegħu f'Il-Ġurnal Uffiċjali tal-Unjoni 
Ewropea.

fl-għoxrin jum wara dak tal-pubblikazzjoni 
tiegħu f'Il-Ġurnal Uffiċjali tal-Unjoni 
Ewropea. Għandu jkun disponibbli fil-
verżjoni konsolidata tiegħu mar-
Regolament li jemenda fi żmien tliet xhur 
mid-dħul fis-seħħ tiegħu.

Emenda 23

Proposta għal Regolament
Anness 1 – paragrafu 1 – punt -1 (ġdid)
Regolament (KE) Nru 219/2007
Anness – Artikolu 3 – paragrafu 1a (ġdid)

Test propost mill-Kummissjoni Emenda

(-1) Fl-Artikolu 3, għandu jiddaħħal il-
paragrafu li ġej:
"1a. Il-kompożizzjoni u l-presidenza tal-
Bord Amministrattiv għandhom 
jikkonformaw mal-Artikolu 16 ta' 
Orizzont 2020 u għandhom jiżguraw il-
bilanċ bejn is-sessi."

Emenda 24

Proposta għal regolament
Anness – paragrafu 1 – punt 1 – punt aa (ġdid)
Ir-Regolament (KE) 219/2007
Anness – Artikolu 5 – paragrafu 1 – punt ma (ġdid)

Test propost mill-Kummissjoni Emenda

(aa) għandu jiddaħħal il-punt li ġej:
"(ma) japprova l-lista ta’ proposti 
magħżula għall-finanzjament fuq il-bażi 
tal-lista ta’ klassifika magħmula minn 
bord ta’ esperti indipendenti maħtura bi 
qbil mal-Artikolu 40 tar-Regolament (UE) 
Nru 1290/2013;"

Emenda 25

Proposta għal Regolament
Artikolu 1 – paragrafu 1 – punt 2
Regolament (KE) Nru 219/2007
Anness – Artikolu 6

Test propost mill-Kummissjoni Emenda

2. Fl-Artikolu 6, il-paragrafu 1 jinbidel 
b'dan li ġej:

2. L-Artikolu 6 huwa mibdul b’dan li ġej:

Emenda 26

Proposta għal Regolament
Anness 1 – paragrafu 1 – punt 2 
Regolament (KE) Nru 219/2007
Anness – Artikolu 6

Test propost mill-Kummissjoni Emenda

1. Il-membri tal-Impriża Konġunta jew 
tal-Bord Amministrattiv u l-Impriża 
Konġunta mhumiex permessi 
jipparteċipaw fit-tħejjija, l-evalwazzjoni 
jew il-proċedura tal-għoti tal-appoġġ 
finanzjarju mill-Impriża Konġunta, 
b’mod partikolari wara sejħiet għal offerti 
jew sejħiet għal proposti jekk jippossjedu, 
jirrappreżentaw jew ikollhom ftehimiet 
ma’ korpi li huma kandidati potenzjali jew 
applikanti.

1. Fuq proposta mid-Direttur Eżekuttiv, il-
Bord Amministrattiv għandu jadotta 
regoli għall-prevenzjoni u l-immaniġġjar 
tal-kunflitti ta’ interess.

2. Ir-regoli msemmija fil-paragrafu 1, 
bħala minimu, għandhom:
(a) jistabbilixxu rekwiżit għall-membri 
tal-Bord Amministrattiv, id-Direttur 
Eżekuttiv, il-membri tal-Impriża 
Konġunta u l-persunal tal-Impriża 
Konġunta sabiex jagħmlu dikjarazzjoni 
tal-impenji u dikjarazzjoni tal-assenza jew 
il-preżenza ta’ kwalunkwe interess li jista’ 
jitqies li jippreġudika l-indipendenza 
tagħhom;
(b) jeħtieġu li d-dikjarazzjonijiet 
imsemmijin f’punt (a) ikunu preċiżi u 
kompluti, li jridu jsiru bil-miktub mad-

dħul fis-servizz tal-persuni kkonċernati u 
mġedda fil-każ ta’ bidla fiċ-ċirkostanzi 
personali tagħhom, u li jridu jsiru 
pubbliċi;
(c) jinkludu kriterji ċari u oġġettivi għall-
valutazzjoni tad-dikjarazzjonijiet 
magħmula skont il-punt (a), jiżguraw 
applikazzjoni konsistenti ta’ dawk il-
kriterji u jagħmlu dispożizzjoni biex 
kwalunkwe dikjarazzjoni bħal din tiġi 
vverifikata jekk jitqajjem kwalunkwe 
tħassib fir-rigward tagħhom;
(d) jinkludu proċedura ħalli jiġi żgurat li 
kwalunkwe individwu b'interess li jista' 
jitqies li jippreġudika l-indipendenza ta' 
dak l-individwu fir-rigward ta' punt fuq l-
aġenda tal-laqgħa ma jkunx jista' jieħu 
sehem fil-preparazzjoni, l-evalwazzjoni 
tas-sejħiet għal offerti pubbliċi jew il-
proċeduri biex jingħataw, jekk ikun sid 
jew ikollu ftehimiet ta' sħubija ma' korpi li 
huma kandidati potenzjali għas-sejħiet 
għal offerti pubbliċi jew jirrappreżenta 
tali korpi jew jekk ikun ġie identifikat 
kunflitt ta' interess potenzjali ieħor.
(e) jinkludu politika ċara u konsistenti u 
proċeduri għall-indirizzar ta’ ksur tar-
regoli, inklużi pieni effettivi, proporzjonati 
u dissważivi;
(f) jipprevedu taħriġ obbligatorju xieraq 
dwar kunflitti ta' interess għad-Direttur 
Eżekuttiv, il-persunal kollu tal-Impriża 
Konġunta u l-membri tal-Bord 
Amministrattiv;
(g) jindirizzaw kwistjonijiet relatati mas-
sitwazzjoni wara li tkun intemmet il-
pożizzjoni ta’ individwu fl-Impriża 
Konġunta."

Ġustifikazzjoni

It-test il-ġdid huwa bbażat fuq test diġà adottat fil-Kumitat ITRE dwar l-aġenzija GNSS u 
jfittex li jqiegħed fis-seħħ politika dettaljata dwar il-kunflitti ta' interess, li teħtieġ il-partijiet 
li jiddikjaraw l-assenza jew il-preżenza ta' tali kunflitti ta' interess u li tiddefinixxi proċedura 
li tittrattahom billi ta' spiss isiru d-dikjarazzjonijiet ta' interess imma ma titteħidx azzjoni 

dwarhom.

Emenda 27

Proposta għal Regolament
Anness 1 – paragrafu 1 – punt 3
Regolament (KE) Nru 219/2007
Anness – Artikolu 7 – paragrafu 2 – subparagrafu 1

Test propost mill-Kummissjoni Emenda

Id-Direttur Eżekuttiv għandu jiġi ingaġġat 
bħala aġent temporanju tal-Impriża 
Konġunta skont l-Artikolu 2(a) tal-
Kundizzjonijiet tal-Impjieg applikabbli 
għall-aġenti l-oħra. Id-Direttur Eżekuttiv 
għandu jinħatar mill-Bord tat-Tmexxija 
minn elenku ta’ kandidati proposti mill-
Kummissjoni, wara proċedura ta’ għażla 
miftuħa u trasparenti.

Id-Direttur Eżekuttiv għandu jiġi ingaġġat 
bħala aġent temporanju tal-Impriża 
Konġunta skont l-Artikolu 2(a) tal-
Kundizzjonijiet tal-Impjieg applikabbli 
għall-aġenti l-oħra. Id-Direttur Eżekuttiv 
għandu jinħatar mill-Bord Amministrattiv 
minn elenku ta’ kandidati proposti mill-
Kummissjoni, bi qbil mal-Artikolu 16 ta' 
Orizzont 2020 u wara proċedura ta’ għażla 
miftuħa u trasparenti.

Emenda 28

Proposta għal regolament
Anness – paragrafu 1 – punt 3a (ġdid)
Regolament (KE) Nru 219/2007
Anness – Artikolu 7– paragrafu 5– punt ha (ġdid)

Test propost mill-Kummissjoni Emenda

3a. Fl-Artikolu 7(5), jiddaħħal il-punt li 
ġej:
(ha) segwitu fiż-żmien debitu għal 
kwalunkwe rakkomandazzjoni li tirriżulta 
mill-evalwazzjoni interim tal-Impriża 
Konġunta jew kwalunkwe valutazzjoni 
rilevanti oħra tal-attivitajiet SESAR;

Ġustifikazzjoni

Sabiex ikun żgurat impatt suffiċjenti tal-evalwazzjonijiet formali previsti u biex titjieb il-
kwalità tat-tmexxija tal-Impriża Konġunta id-Direttur Eżekuttiv għandu jkun responsabbli 
biex isegwi kwalunkwe rakkomandazzjoni relevanti.

Emenda 29

Proposta għal Regolament
Anness 1 – paragrafu 1 – punt 5
Regolament (KE) Nru 219/2007
Anness – Artikolu 10 – paragrafu 2a (ġdid)

Test propost mill-Kummissjoni Emenda

2a. L-Impriża Konġunta għandha tiżgura 
l-bilanċ bejn is-sessi fil-kuntratti u l-
ftehimiet ta' għotja bi qbil mal-
Artikolu 16 ta' Orizzont 2020.

Emenda 30

Proposta għal regolament
Anness – paragrafu 1 – punt 7a (ġdid)
Regolament (KE) Nru 219/2007
Anness – Artikolu 16 – paragrafu 1 – punt (a)

Test fis-seħħ Emenda

7a. Fl-Artikolu 16(1) il-punt (a) hu 
sostitwit b'dan li ġej:

(a) programm ta' ħidma globali, diviż 
f'perjodi ta' sitta u tletin xahar;

"(a) programm ta’ ħidma pluriennali 
rivedut maqsum f’perjodi ta’ 24 xahar li 
jiddeskrivi l-attivitajiet, l-iskeda u l-
ispejjeż tal-Impriża Konġunta sal-2020 u 
lil hinn;

Din l-emenda tfittex li temenda dispożizzjoni fl-att eżistenti – l-Artikolu 16(1)(a) – li ma sarx 
riferiment għaliha fil-proposta tal-Kummissjoni.

Emenda 31

Proposta għal regolament
Anness 1 – paragrafu 1 – punt 8
Regolament (KE) Nru 219/2007
Anness – Artikolu 17 – paragrafu 1

Test propost mill-Kummissjoni Emenda

Il-Kummissjoni għandha tieħu l-miżuri 
kollha xierqa li jiżguraw li, meta xi 

L-impriża konġunta għandha tieħu l-
miżuri kollha xierqa li jiżguraw li, meta xi 

azzjonijiet iffinanzjati skont dan ir-
Regolament jiġu implimentati, l-interessi 
finanzjarji tal-Unjoni jitħarsu permezz tal-
applikazzjoni ta' miżuri preventivi kontra l-
frodi, il-korruzzjoni u kwalunkwe attività 
illegali oħra, permezz ta' verifiki effettivi u, 
jekk jinstabu xi irregolaritajiet, permezz 
tal-irkupru tal-ammonti mħallsa ħażin u, 
fejn japplika, permezz ta' sanzjonijiet 
effettivi, proporzjonali u ta' deterrent.

azzjonijiet iffinanzjati skont dan ir-
Regolament jiġu implimentati, l-interessi 
finanzjarji tal-Unjoni u tal-Istati Membri 
tagħha jitħarsu permezz tal-applikazzjoni 
ta' miżuri preventivi kontra l-frodi, il-
korruzzjoni u kwalunkwe attività illegali 
oħra, permezz ta' verifiki effettivi u, jekk 
jinstabu xi irregolaritajiet, permezz tal-
irkupru tal-ammonti mħallsa ħażin u, fejn 
japplika, permezz ta' sanzjonijiet effettivi, 
proporzjonali u ta' deterrent.

Emenda 32

Proposta għal regolament
Anness 1 – paragrafu 1 – punt 8
Regolament (KE) Nru 219/2007
Anness – Artikolu 17 – paragrafu 4a (ġdid)

Test propost mill-Kummissjoni Emenda

(4a) Il-membri tal-Bord tal-
Amministrazzjoni, id-Direttur Eżekuttiv u 
l-persunal huma meħtieġa jippreżentaw 
lill-OLAF mingħajr dewmien kwalunkwe 
każ possibbli ta' frodi u li jafu bihom 
abbażi tal-eżerċizzju tal-funzjoni jew il-
mandat tagħhom sakemm dan l-iżvelar 
ma jqiegħedhomx f'sitwazzjoni fejn 
jistgħu jiġu pproċessati.

Ġustifikazzjoni

Dan id-dispożittiv huwa utli biex wieħed isir jaf bis-sitwazzjonijiet li x'aktarx huma riżultat ta' 
frodi u biex jippermetti l-possibbiltà tal-ftuħ ta' investigazzjonijiet.

NOTA SPJEGATTIVA

Ir-Rapporteur tagħkom tilqa' l-proposta tal-Kummissjoni dwar l-estensjoni tal-Impriża 
Konġunta SESAR sal-2024 bħala parti importanti mill-Pakkett tal-Investiment fl-
Innovazzjoni taħt Orizzont 2020. Din l-Impriża Konġunta se tkompli l-approċċ ikkoordinat 
fir-riċerka u l-innovazzjoni tal-ġestjoni tat-traffiku tal-ajru (ATM) fil-kuntest tal-Ajru Uniku 
Ewropew (SES).

Rigward l-emenda għall-Artikolu 6, ir-rapporteur tagħkom temmen li s-SESAR għandha 
bżonn politika rigoruża dwar il-kunflitti ta' interess, li teħtieġ lill-partijiet li jiddikjaraw l-
assenza jew il-preżenza ta' kunflitti ta' interess u li tiddefinixxi proċedura li tittrattahom billi 
ta' spiss isiru d-dikjarazzjonijiet ta' interess imma ma titteħidx azzjoni dwarhom.

Rigward l-emendi pjuttost orizzontali, ir-rapporteur tagħkom hija tal-opinjoni li l-
implimentazzjoni ta' Orizzont 2020 permezz tal-PPPs ibbażati fuq l-Artikolu 187 għandha ssir 
biss jekk forom oħrajn ta' sħubija ma jissodisfawx l-objettivi jew ma jiġġenerawx l-ingranaġġ 
neċessarju. Il-governanza u l-funzjonament għandhom ikunu miftuħa, trasparenti, effettivi u 
effiċjenti u jagħtu l-opportunità li tipparteċipa medda wiesgħa ta' partijiet interessati fl-oqsma 
speċifiċi tagħhom. Ir-rapporteur tagħkom saħqet għalhekk fuq l-importanza li jiġu rrispettati l-
prinċipji li sar qbil dwarhom waqt in-negozjati ta' Orizzont 2020 rigward il-PPP u 
x'għandhom jipprovdu. Dan huwa importanti rigward il-ftuħ, it-trasparenza, l-aċċess miftuħ u 
b'mod partikolari l-ugwaljanza bejn is-sessi, li r-Rapporteur tagħkom ressqet emendi 
dwarhom biex iddaħħal fis-seħħ id-dispożizzjonijiet dwar l-ugwaljanza bejn is-sessi tal-
Artikolu 15 tar-Regolament Orizzont 2020.

Bħala miżura ta' implimentazzjoni ta' Orizzont 2020, huwa ċar li s-SESAR trid tkun konformi 
mal-prijoritajiet tar-riċerka u l-innovazzjoni ta' Orizzont 2020 kif stabbilit fl-isfida tat-trasport 
intelliġenti, ekoloġiku u integrat. Ir-Rapporteur tagħkom għamlet emendi għal dan il-għan.

Finalment, ir-Rapporteur tagħkom tixtieq issemmi li din l-Impriża Konġunta se tkun 
implimentata f'konformità mar-Regoli għall-Parteċipazzjoni ta' Orizzont 2020 mingħajr xi tip 
ta' deroga; il-proċedura ta' kwittanza tibqa' mhux mibdula fuq il-bażi tal-Artikolu 208 tar-
Regolament Finanzjarju u l-baġit ġie adattat għar-riżultat tal-QFP għal Orizzont 2020.

OPINJONI TAL-KUMITAT GĦAT-TRASPORT U T-TURIŻMU

għall-Kumitat għall-Industrija, ir-Riċerka u l-Enerġija

dwar il-proposta għal regolament tal-Kunsill li jemenda r-Regolament (KE) Nru 219/2007 
dwar l-istabbiliment ta' Impriża Konġunta għall-iżvilupp tas-sistema Ewropea ta' ġenerazzjoni 
ġdida għall-ġestjoni tat-traffiku tal-ajru (SESAR) fir-rigward tal-estensjoni tal-Impriża 
Konġunta sal-2024
(COM(2013)0503 – C7-0254/2013 – 2013/0237(NLE))

Rapporteur għal opinjoni: Antonio Cancian

ĠUSTIFIKAZZJONI FIL-QOSOR

Proposta tal-Kummissjoni

Il-proposta tal-Kummissjoni għandha l-għan li tirrevedi u testendi t-tul ta' żmien tal-Impriża 
Konġunta SESAR peress li skont ir-Regolament ta' twaqqif attwali din tieqaf tiffunzjona fil-
31 ta' Diċembru 2016. Il-bidliet ewlenin fil-proposta tal-Kummissjoni jittrattaw l-allokazzjoni 
ta' ammont ta' aktar minn EUR 600 miljun, li jinkludi l-kontribuzzjonijiet min-Norveġja, l-
Islanda, l-Isvizzera u l-Liechtenstein, għall-perjodu ta' referenza bażi 2014-2020 skont l-
Orizzont 2020 u l-estensjoni tat-tul ta' żmien tal-SJU sa tmien l-2024. 

Il-pożizzjoni tar-rapporteur

Fil-kuntest tal-iżviluppi reċenti li jikkonċernaw l-implimentazzjoni tal-pilastru tal-prestazzjoni 
tal-Ajru Uniku Ewropew, inkluż il-progress kajman u mhux sodisfaċenti fl-istabbiliment ta' 
prestazzjoni li tiffunzjona tajjeb u ta' skemi tal-ipprezzar jew ta' blokki ta' spazju tal-ajru 
funzjonali li għad iridu jagħtu r-riżultati mixtieqa, ir-rapporteur iqis il-pilastru teknoloġiku 
bħala l-element ewlieni fl-istruttura ta' implimentazzjoni tal-kunċett globali tal-Ajru Uniku 
Ewropew. Hu għalhekk li l-kontinwità tal-istruttura hi ta' importanza ewlenija kemm f'termini 
ta' finanzjament u ta' riżorsi umani. 

Ir-rapporteur iqis li s-SESAR JU ħadem tajjeb s'issa, u kiseb ir-riżultati mixtieqa u 
għaldaqstant jappoġġa l-proposta tal-Kummissjoni għall-estensjoni tiegħu mingħajr bidliet. 
Skont il-Kummissjoni, l-evawlazzjoni tal-SJU tul il-perjodu 2007-2012 uriet li l-mekkaniżmu 
ta' finanzjament tiegħu, abbażi ta' sħubija pubblika-privata (PPP) hu aktar effikaċi u effiċjenti 
fil-forma attwali tiegħu milli kieku kien jiddependi bis-sħiħ fuq sejħiet għall-proposti 

neċessarji skont il-qafas tas-seba' programm għar-riċerka u l-iżvilupp teknoloġiku (FP7). Ir-
rapporteur kemm-il darba esprima l-appoġġ tiegħu għat-tip ta' finanzjament PPP għal tipi ta' 
proġetti differenti u jinsab sodisfatt bil-mod kif jaħdem għas-SESAR.

B'żieda ma' dan, ir-rapporti dwar il-kontijiet annwali ppreżentati mill-Qorti tal-Awdituri f'dan 
l-aħħar snin ma ħolqu l-ebda tħassib dwar il-ġestjoni finanzjarja soda tal-SJU. Hawnhekk 
ukoll, fil-fehma tar-rapporteur, ma hemmx bżonn ta' bidliet fil-proposta.

Raġuni oħra għalfejn għandu jingħata appoġġ għall-proposta fil-forma attwali tagħha hu l-fatt 
li s-SESAR waslet biex tidħol fil-fażi ta' tlestija tagħha u r-rapporteur jemmen li hu kruċjali li 
jkunu evitati distakki ta' żmien sostanzjali fil-qafas leġiżlattiv jew kwalunkwe tibdil 
sinifikanti ieħor għall-istruttura tal-Impriża li jista' jipperikola l-fażi ta' tlestija mħejjija b'mod 
metikoluż milli titwal jew titħarbat.

EMENDI

Il-Kumitat għat-Trasport u t-Turiżmu jistieden lill-Kumitat għall-Industrija, ir-Riċerka u l-
Enerġija, bħala l-kumitat responsabbli, sabiex jieħu inkunsiderazzjoni l-emendi li ġejjin:

Emenda 1

Proposta għal regolament
Premessa 3

Test propost mill-Kummissjoni Emenda

(3) L-ewwel fażi tal-proċess ta' definizzjoni 
kienet operattiva bejn l-2004 u 2008 u tat l-
ewwel edizzjoni tal-Pjan Regolatorju 
Ewropew għall-ATM (il-"Pjan Regolatorju 
tal-ATM"). Il-Pjan Regolatorju tal-ATM 
jidentifika tliet stadji fil-proċess tal-
iżvilupp tas-SESAR: Operazzjonijiet 
Ibbażati fuq iż-Żmien (Stadju 1), 
Operazzjonijiet Ibbażati fuq il-Perkors 
(Stadju 2) u Operazzjonijiet Ibbażati fuq il-
Prestazzjoni (Stadju 3).

(3) L-ewwel fażi tal-proċess ta' definizzjoni 
kienet operattiva bejn l-2004 u 2008 u tat l-
ewwel edizzjoni tal-pjan regolatorju għall-
ġestjoni tat-traffiku tal-ajru (il-"Pjan 
Regolatorju tal-ATM"). Il-Pjan Regolatorju 
tal-ATM jidentifika tliet stadji fil-proċess 
tal-iżvilupp tas-SESAR: Operazzjonijiet 
Ibbażati fuq iż-Żmien (Stadju 1), 
Operazzjonijiet Ibbażati fuq il-Perkors 
(Stadju 2) u Operazzjonijiet Ibbażati fuq il-
Prestazzjoni (Stadju 3).

Ġustifikazzjoni

Preċiżjoni editorjali.

Emenda 2

Proposta għal regolament
Artikolu 1 – paragrafu 1 – punt 3 – punt a
Regolament (KE) Nru 219/2007
Artikolu 4 – paragrafu 2

Test propost mill-Kummissjoni Emenda

Il-kontribuzzjoni massima tal-Unjoni li 
tkopri l-ispejjeż taħt il-Qafas Finanzjarju 
Pluriennali għall-2014-2020 għandha tkun 
ta’ EUR 600 miljun10, inkluż il-
kontribuzzjonijiet tal-EFTA, imħallsa mill-
approprjazzjonijiet tal-baġit allokati għal 
Orizzont 2020 — il-Programm Qafas għar-

Il-kontribuzzjoni massima tal-Unjoni li 
tkopri l-ispejjeż taħt il-Qafas Finanzjarju 
Pluriennali għall-2014-2020 għandha tkun 
ta’ EUR 600 miljun10, inkluż il-
kontribuzzjonijiet tal-EFTA, imħallsa mill-
approprjazzjonijiet tal-baġit allokati għal 
Orizzont 2020 — il-Programm Qafas għar-

Riċerka u l-Innovazzjoni (2014-2020).”; Riċerka u l-Innovazzjoni (2014-2020).

__________________ __________________
10 Ammont indikattiv fi prezzijiet attwali. l-
ammont finali se jiddependi fuq l-ammont 
miftiehem għal DĠ MOVE għat-tema 
“trasport intelliġenti, ekoloġiku u integrat” 
li se jiġi approvat mill-awtorità baġitarja 
fil-verżjoni finali u d-dikjarazzjoni 
finanzjarja leġiżlattiva.

10 Ammont indikattiv fi prezzijiet attwali. 
L-ammont finali se jiddependi fuq l-
ammont miftiehem għad-Direttorat 
Ġenerali għall-Mobbiltà u t-Trasport 
(DĠ MOVE) għat-tema “trasport 
intelliġenti, ekoloġiku u integrat” li se jiġi 
approvat mill-awtorità baġitarja fil-verżjoni 
finali u d-dikjarazzjoni finanzjarja 
leġiżlattiva.

Ġustifikazzjoni
Preċiżjoni editorjali.

Emenda 3

Proposta għal regolament
Artikolu 5 – paragrafu 1

Test propost mill-Kummissjoni Emenda

Dan ir-Regolament għandu jidħol fis-seħħ 
fl-għoxrin jum wara dak tal-pubblikazzjoni 
tiegħu f'Il-Ġurnal Uffiċjali tal-Unjoni 
Ewropea.

Dan ir-Regolament għandu jidħol fis-seħħ 
fl-għoxrin jum wara dak tal-pubblikazzjoni 
tiegħu f'Il-Ġurnal Uffiċjali tal-Unjoni 
Ewropea. Għandu jkun disponibbli 
f'forma kkonsolidata mar-Regolament li 
jimmodifika fit-tliet xhur ta' wara d-dħul 
fis-seħħ tiegħu. 

Emenda 4

Proposta għal regolament
Artikolu 1 – paragrafu 1 – punt 8
Regolament (KE) Nru 219/2007
Anness – Artikolu 17 – paragrafu 1

Test propost mill-Kummissjoni Emenda

Il-Kummissjoni għandha tieħu l-miżuri 
kollha xierqa li jiżguraw li, meta xi 
azzjonijiet iffinanzjati skont dan ir-
Regolament jiġu implimentati, l-interessi 
finanzjarji tal-Unjoni jitħarsu permezz tal-
applikazzjoni ta' miżuri preventivi kontra l-

L-impriża konġunta għandha tieħu l-
miżuri kollha xierqa li jiżguraw li, meta xi 
azzjonijiet iffinanzjati skont dan ir-
Regolament jiġu implimentati, l-interessi 
finanzjarji tal-Unjoni u tal-Istati Membri 
tagħha jitħarsu permezz tal-applikazzjoni 

frodi, il-korruzzjoni u kwalunkwe attività 
illegali oħra, permezz ta' verifiki effettivi u, 
jekk jinstabu xi irregolaritajiet, permezz 
tal-irkupru tal-ammonti mħallsa ħażin u, 
fejn japplika, permezz ta' sanzjonijiet 
effettivi, proporzjonali u ta' deterrent.

ta' miżuri preventivi kontra l-frodi, il-
korruzzjoni u kwalunkwe attività illegali 
oħra, permezz ta' verifiki effettivi u, jekk 
jinstabu xi irregolaritajiet, permezz tal-
irkupru tal-ammonti mħallsa ħażin u, fejn 
japplika, permezz ta' sanzjonijiet effettivi, 
proporzjonali u ta' deterrent.

Emenda 5

Proposta għal regolament
Artikolu 1 – paragrafu 1 – punt 8
Regolament (KE) Nru 219/2007
Anness – Artikolu 17 – paragrafu 4a (ġdid)

Test propost mill-Kummissjoni Emenda

(4a) Il-membri tal-Bord tal-
Amministrazzjoni, id-Direttur Eżekuttiv u 
l-persunal huma meħtieġa jippreżentaw 
lill-OLAF mingħajr dewmien kwalunkwe 
każ possibbli ta' frodi u li jafu bihom 
abbażi tal-eżerċizzju tal-funzjoni jew il-
mandat tagħhom mingħajr ma tkun 
involuta r-responsabbiltà tagħhom kawża 
ta' dan l-iżvelar.

Ġustifikazzjoni

Dan iservi biex wieħed isir jaf kwalunkwe każ possibbli ta' frodi u biex tiġi ffaċilitata l-
possibbiltà tal-ftuħ ta' investigazzjonijiet.

